
BANK CENTRALI EWROPEW

KODICI SUPPLIMENTARI TA’ KRITERJI TA’ ETIKA
GHALL-MEMBRI TAL-BORD EZEKUTTIV
TAL-BANK CENTRALI EWROPEW

skond 1-Artikolu 11.3 tar-

Regoli tal-Proé¢edura tal-Bank Centrali Ewropew

5 ta’ Settembru, 2006



1 Dikjarazzjonijiet preliminari

F1-10 t’Ottubru, 2000, il-Bord Ezekuttiv adotta 1-Kodi¢i ta’> Kondotta tal-Bank Centrali Ewropew.
Huwa jaghti gwida u jistabbilixxi konvenzjonijiet, standards u benchmarks ta’ etika ghall-persuni
kollha mpjegati mill-Bank Centrali Ewropew (BCE) kif ukoll ghall-membri tal-Bord Ezekuttiv tal-
BCE. Fis-16 ta> Mejju, 2002, il-membri tal-Bord Ezekuttiv bhala membri tal-Kunsill Governattiv
gablu dwar il-Kodi¢i ta’ Kondotta ghall-membri tal-Kunsill Governattiv. Dan il-Kodi¢i Supplimentari
ta’ Kriterji ta’ Etika (minn issa ’l quddiem il-‘Kodi¢i’) jispecifika aktar ir-regim ta’ etika applikabbli
ghall-membri tal-Bord Ezekuttiv.

2. Rigali jew beneficdji finanzjarji ohra

[I-membri tal-Bord Ezekuttiv m’ghandhomx jaccettaw rigali jew benefic¢ji finanzjarji 1i huma b’xi
mod relatati mal-hidmiet u d-dmirijiet moghtija lilhom, b’valur li jagbez dak skond id-drawwa
stabbilita jew negligibbli. F’dan ir-rigward, jistghu jinzammu rigali b’valur li ma jagbizx il-EUR 100.
Jekk xi sitwazzjoni partikolari ma tippermettix li xi rigal b’valur 1i jagbez il-EUR 100 jigi rrifjutat, ir-
rigal ghandu jinghata lill-BCE sakemm dak l-ammont ’il fuq mill-EUR 100 jithallas lill-BCE.

Il-membri tal-Bord Ezekuttiv jistghu jaghtu rigali lil terzi partijiet fuq l-ispiza tal-BCE u li l-valur
taghhom jaqbez il-limiti previsti fir-regoli ghall-membri ta’ l-istaff. Jekk il-valur ta’ xi rigal jagbez dan
l-ammont bi tliet darbiet, tinhtieg 1-awtorizzazzjoni tal-Bord Ezekuttiv. Il-membri tal-Bord Ezekuttiv
m’ghandhom la jospitaw lil xulxin inkluzi lill-konjugi, partners jew membri familjari, lanqas jaghtu lil

dawn il-persuni msemmija, xi benefi¢¢ji ohra fuq l-ispiza tal-BCE,

3. Adcettazzjoni ta’ stediniet

IlI-membri tal-Bord Ezekuttiv, filwaqt li jzommu f'mohhhom I-obbligu taghhom biex jirrispettaw il-
principju ta’ l-indipendenza u jevitaw kunflitti ta’ interess, jistghu jaccettaw stediniet ghal konferenzi,
ricevimenti jew okkazjonijiet kulturali u divertiment relatat, inkluza ospitalita’ xierqa, jekk il-
partecipazzjoni taghhom fl-okkazjoni hija kumpatibbli mat-twettiq ta’ dmirijiethom jew hija fl-interess
tal-BCE. F’dan ir-rigward, huma jistghu ja¢¢ettaw mill-organizzaturi l-hlas ta’ l-ispejjez ta’ l-ivjaggar
u ta’ 1-akkomodazzjoni fi proporzjon mat-tul ta’ I-impenn taghhom. B’mod partikolari, il-membri tal-
Bord EzZekuttiv jistghu jaccettaw stediniet ghal okkazjonijiet 1i ghalihom jattendu numru sew ta’ nies,
wagqt li ghandhom josservaw prudenza partikolari fir-rigward ta’ stediniet individwali. Kull hlas li jigi
accettat minn membri tal-Bord Ezekuttiv ghal lekcers jew diskorsi li huma jaghtu fil-kapacita ufficjali

taghhom ghandhom jintuzaw mill-BCE ghal skopijiet ta’ karita.

Dawn ir-regoli ghandhom japplikaw bl-istess mod ghall-konjugi jew partners taghhom, jekk I-
istediniet isiru lilhom ukoll u jekk il-parte¢ipazzjoni taghhom hija konsistenti mad-drawwa accettata

internazzjonalment.



4. ACéettazzjoni ta’ remunerazzjoni ghal attivitajiet maghmula f’kapaéita” personali

II-membri tal-Bord Ezekuttiv jistghu jinvolvu rwiehhom fattivitajiet ta’ taghlim u ta’ studji
akkademic¢i kif ukoll f’attivitajiet ohra bla qliegh. Huma jistghu jac¢¢ettaw remunerazzjoni u r-rimborz
ta’ l-ispejjez ghal dawn l-attivitajiet, maghmula fil-kapacita® personali taghhom u li ma jinvolvux lill-
BCE, suggetti ghall-kundizzjonijiet stabbiliti fl-Artikolu 11.1 ta’ l-iStatut tas-Sistema Ewropea tal-
Banek Centrali u tal-Bank Centrali Ewropew, u bil-kundizzjoni li din ir-remunerazzjoni u dawn I-
ispejjez ikunu f’proporzjon max-xoghol imwettaq u li jibqghu fi hdan il-limiti skond id-drawwa
stabbilita. Kull sena huma ghandhom jinnotifikaw bil-miktub lill-President tal-BCE dwar kwalunkwe
attivitajiet li huma jkunu wettqu f’kapacita’ personali, kif ukoll dwar xi remunerazzjoni bhala rizultat

ta’ dan.

5. Tharis ta’ regoli dwar insider trading

II-membri tal-Bord Ezekuttiv huma suggetti ghal regoli komprensivi ta’ konformita® dwar insider
trading u r-regim ta’ sorveljanza fis-sehh fil-BCE. Huma rrikkmandati bis-shih biex ipoggu 1-
investimenti taghhom taht il-kuntroll ta’ wiehed jew aktar mill-manigers ta’ portafolli rikonoxxuti bl-
akbar prudenza. Din ir-rakkomandazzjoni ma tapplikax ghal kontijiet kurrenti, kontijiet ta’ depoziti,
kontijiet ta’ tfaddil u fondi tas-suq tal-flus (money market funds) jew strumenti finanzjarji simili ghal
zmien qasir. Din ir-rakkomandazzjoni hija wkoll minghajr pregudizzju ghall-possibbilta 1li kultant
wiehed ilesti fondi ghax-xiri ta’ ¢erti oggetti jew biex jinvesti fil-propjeta’ immobbli. F’kaz ta’ dubju,

il-membri tal-Bord Ezekuttiv ghandhom ifittxu I-opinjoni tal-Konsulent ghall-Etika tal-BCE.

6. Konsulent ghall-Etika

Sabiex tigi zgurata l-applikazzjoni konsistenti ta’ dan il-Kodi¢i, il-membri tal-Bord Ezekuttiv
ghandhom, f’kaz ta’ dubju dwar l-applikazzjoni prattika ta’ xi kriterju ta’ etika stabbilit f’dan il-
Kodic¢i, jikkonsultaw lill-Konsulent ghall-Etika tal-BCE.

7. Distribuzzjoni u pubblikazzjoni

Maghmul f’kopja wahda originali, iddepozitat fil-kamra tas-sigurta’ tal-BCE. Giet iddistribwita kopja
lil kull membru tal-Bord Ezekuttiv.

Maghmul fi Frankfurt am Main, fil-5 ta’ Settembru, 2006.

